
Kriminalci iz Istočnog Sarajeva na udaru policije

EKIPA IZ MOKROG
PALA NA ILIDŽI
Adnan Djedović, očevidac događaja, ispričao nam je da se sve odigralo munjevitom brzinom
i da je više sličilo na neki akcioni film nego na stvamost. Policija pretpostavlja da je ista
ekipa u ulici Franca Lehara presrela jednog sarajevskog biznismena i otela mu BMW
PIŠEMELDIANA
MULAOSMANOVIĆ

Pripadnici MUP-a Kan-
tona Sarajevo, pod
nadzorom tužioca Tu-
žilaštva BiH jučer su

nastavili uvidaj na mjestu gdje
je noć ranije došlo do žestokog
okršaja policajaca i automafi-
jaša koji su zatečeni na djelu,
dok su pokušavali ukrasti par-
kirani automobil.

Pucalo sa svih strana
Parking ispred Termalne rivi-
jere na Ilidži, koji je preksinoć
bio poprište pucnjave, jučer je
skoro u potpunosti bio okružen
žutom policijskom trakom, a
prostor je vrvio od istražitelja
i vještaka, koji su sa mjesta
obračuna prikupljali tragove i
dokaze protiv uhapšene trojke.

Drama se odigrala u četvrtak
oko 20.30 na parkingu u nes-
posrednoj blizini Termalne ri-
vijere na Ilidži, gdje su trojica
muškaraca, čiji identitet jučer
nije bilo moguće saznati, po-
kušali ukrasti parkirani BMW.
Njih su uočili specijalci koji
su u blizini patrolirali, koji
su ih zatim opkolili i pokuša-
li uhapsiti.

Pokušavajući velikom brzi-
nom da pobjegnu od policije,
lopovi su udarili u saobraćaj-
ni znak, a zatim i u ivičnjak
i nekoliko parkiranih vozila.

O kakvoj dramatičnoj potje-
ri se radilo, dovoljno govore i
otkinuti točak s amortizerom
i bukvalno izvaljeni komad
ivičnjaka na mjestu gdje se
sve odigralo.

Policija je lopovc stigla na
samom kraju parkinga, gdje
su naj vjerovatnije namjeravali

probiti metalnu ogradu koja
parking dijeli od glavne ce-
ste, te tako pobjeći, ali im to
nije pošlo za rukom. Satjerani
u ćošak, tada su otvorili vatru
ka policajcima, koji su uzvra-
tili i tom prilikom dvojicu od
njih ranili.

Osumnjičene su policajci
izvukli iz vozila, vezali lisica-
ma i predali ekipi Hitne pomo-
ći, koja im je ukazala pomoć
na mjestu događaja, a zatim
su prevezeni u KCUS, odakle
su jučer dvojica prebačena u
pritvor, dok je treći zadržan na
liječenju u bolnici.

Adnan Djedović, očevidac
događaja, ispričao nam je da se
sve odigralo munjevitom brzi-
nom i da je više sličilo na neki
akcioni film nego na stvarnost.

- Bio sam u tržnom centru na
kafi i krenuo u hotel da spavam.
Nisam se uspio ni parkirati kad
je zapucalo sa svih strana. Iza
mene je u vozilu bila žena s
dvoje djece, koji su se vraća-
li s bazena. Zamislite kakav je
to šok bio za tu ženu, sjedi u
autu, dok joj meci fijuču dje-
ci oko glave. Strašno! - priča
nam Djedović koji kaže da je
prava sreća da niko od građana
nije povrijeden, jer je parking
jako frekventan.

- Ima noćno kupanje na ba-
zenu, ljudi stalno dolaze i pro-
laze. Poslijeovogje 150djece
došlo na bazen. Mene je tek
sad ,,sve stiglo", nisam ni bio
svjestan šta se dešava - ispri-
čao nam je jučer ovaj očevi-
dac, koji je čekao da policija
završi uviđaj kako bi mogao
uzeti svoje vozilo.

Iz Tužilaštva BiH jučer je sa-
općeno da će tužilac saslušati
uhapšene čim se za to steknu

uslovi, a dotadje tzdao naredbu
da budu pod stalnom stražom
i nadzorom policije.

-Radi se o organiziranoj kri-
minalnoj grupi, koja, prema
operativnim i obavještajnim
saznanjima, djeluje u Sarajevu
i BiH. Clanovi ove grupe kra-
du vozila, a zatim krivotvore
dokumentaciju radi dalje pro-
daje automobila - saopćili su
iz Tužilaštva.

Istovremeno, iz Državne
agencije za istrage i zaštitu
(SIPA) saopćili su da su njiho-

vi pripadnici, po nalogu
Suda i Tužilaštva BiH, na po-
dručju Istočnog Sarajeva, tač-
nije u općini Pale, pretresli
objekte na četiri lokacije.

Zbog zaštite istrage, jučer
niko nije zvanično saopćio
identitet uhapšenih, međutim,
prema nezvaničnim informa-
cijama do kojih smo došli iz
izvora bliskih istrazi, riječ je o
članovima organizirane krimi-
nalne grupe sa područja Mo-
krog u općini Pale, koja već
duži period krade skupa vo-
zila u Kantonu Sarajevu, koja
potom prebacuje u Srbiju i
Crnu Goru.

Članovi ove grupe već duže
vremena zadaju glavobolju sa-
rajevskoj policiji, sa kojom su
se već nekoliko puta sukobi-
li, posebno zbog činjenice da
se ne libe upotrijebiti vatre-
no oružje.

U akcije, kako saznajemo
od naših izvora, uglavnom idu
naoružani dugim cijevima i to
automatskim puškama.

Policija pretpostavlja da ista
ekipa stoji i iza razbojništva
koje se krajem jula dogodilo
u ulici Franca Lehara u općini
Centar, kada su dvije maskira-
ne osobe, uz prijetnju oružjem,

od sarajevskog btznismena,
otele automobil BMW, nakon
čega su se udaljile u nepozna-
tom pravcu, kao i iza nekoliko
krađa i pokušaja krađa skupih
automobila u Sarajevu, prili-
kom kojih je došlo do razmje-
ne vatre s policijom.

Takav jedan okršaj dogodio
se u januaru u ulici Ploča do
broja 3, kada su lopovi, na-
kon što su spriječeni u kradi
BMW-a, nacionalnih oznaka
Hrvatske, otvorili vatru na po-
licijsko vozilo.

Dvije kriminalne grupe
Na gotovo istom mjestu polo-
vinom jula prošle godine dogo-
dio se vatreni obračun policije i
kradljivaca. Policajci iz Starog
Grada su tada u ulici Brusulje
(koja se nalazi u neposrednoj
blizini međuentitetske linije)
pronašli ukradeni Audi A6, hr-
vatskih registarskih oznaka, te
osigurali područje. Negdje oko
3.30 ujutro pojavila su se dva
automobila i to Audi Q5 i Golf
A4. Policajci su tada na audiju
opazili sumnjiva oštećenja na
bravi, te naredila vozaču da se
zaustavi. On je međutim priti-
snuo papučicu gasa i prednjim
dijelom vozila udario policaj-
ca, a njegovi pajdaši iz golfa
su ispalili dva hica iz vatrenog
oružja na policajce. I ovog puta
su policajci uzvratili vatru iz
službenog oružja, nakon čega
su se lopovi udaljili u pravcu
naselja Gazin Han, ostavivši
iza sebe audi (T02-E-464) u
ulici Brusulje. Naknadnim pro-
vjerama utvrđeno je da se radi
o automobilu koji je deset dana
ranije ukraden iz ulice Ham-
dije Cemerlića u općini Novo
Sarajevo. Lopovi nikada nisu
identificirani.O

Lopovi su pucali na policiju
i krajem oktobra prošle godine
prilikom pokušaja krađe Audi-
ja Q7 sa parkinga u ulici Zma-
ja od Bosne, u blizini Srednje
ekonomske škole u naselju
Pofalići. Policija je tada nakon
dojave o krađi službenim vo-
zilom nissan blokirala prostor
parkinga, te u neposrednoj bli-
zini audija zatekla automobil
BMW X5, sive boje, nepozna-
tih registarskih oznaka. U vo-
zilu su se nalazile osobe koje
su pokušale ukrasti automobil.
Vidjevši policiju, jedan od lo-
pova je iz BMW-a zapucao iz
pištolja na policiju, nakon čega
su policajci uzvratili vatru.

U Sarajevu je inačejavna
tajna da na području Pala dje-
luju dvije organizirane grupe,
koje se bave krađom automo-
bila na području Sarajeva. Pre-
ma ovim informacijama, upra-
vo ovi lopovi su odgovorni za
sve učestalije krađe automobila
na Dobrinji. Navodno članovi
jedne grupe su naoružani auto-
matskim puškama i maskirani
fantomkama, dok druga grupa
koristi pištolje. Iz policije ove
informacije nikad nisu zvanič-
no potvrdene.

IZVJEŠTAJ SARAJEVSKE POLICIJE

NESTALO 570 AUTA
ZA DEVET M JESECI

Za prvih devet mjeseci prošle godine na području Kantona
Sarajevo ukradeno je 570 automobila, što je, prema zvanič-
noj statistici MUP-a KS za 37 vozila ili 6,1 posto manje nego
u istom periodu 2014. godine. Od ovog broja 151 vozilo ili
26,5 posto je vraćeno, od čega su pripadnici sarajevske po-
licije vratili 53 automobila, pripadnici MUP-a RS 29, policija
iz drugih kantona osam, dok su 57 vozila pronašli sami vla-
snici. U četiri slučaja vozila su vraćena uz novčanu naknadu.

KRAĐA U VOGOŠĆI
Ranjen Miroslav Pajić

Na području općine Vogošća 2. maja 2014. godine policiji
je prijavljeno da je u Igmanskoj ulici u tom naselju primi-
jećen BMW bijele boje, koji je u prethodnom periodu ukra-
den na llidži. Tada su lopovi vozilom krenuli na policajce, a
u razmjeni vatre ranjen je jedan od kradljivaca. Kasnije se
u bolnicu Kasindojavio MiroslavPajić iz IstočnogSarajeva
(27) sa povredom nanesenom iz vatrenog oružja. lako se
isprva mislilo da je on taj lopov, istraga je naknadno obu-
stavljena usljed nedostatka dokaza.

ŽVANIČNI PODACI MUP-a KS ™

Dnevno se ukradu dva automobila
Prema zvaničnim podacima MUP-a KS, na

području Kantona dnevno se ukradu dva vo-
zila. Većina ukradenih vozila nikad ne bude
pronađena, dok neke vlasnici „otkupe" od
lopova. Na udaru kriminalaca najčešće su na-
selja Grbavica i Dobrinja, najviše zbog blizine
linije razgraničenja između Federacije BiH i

Republike Srpske. Kako se cesto moze cuti
u glavnom gradu BiH, kriminalci iz Republi-
ke Srpske automobile, primjerice, kradu na
Grbavici, preko naselja Vraca ga prevezu u
Istočno Sarajevo, a odatle mu se gubi svaki
trag. Isti slučaj je i sa međuentitetskim lini-
jama na llidži i u Starom Gradu.

IzTužilaštva BiH
jučerjesaopćenoda
će tužilac saslušati
uhapšenečim
se za to steknu
uslovi, a dotadje
izdao naredbuda
budu pod stalnom
stražom i nadzorom
policije

Uviđajna ekipa na terenu

